
«Татарстан Республикасында шәһәр төзелеше эшчәнлеге турында» 
Татарстан Республикасы Законына үзгәрешләр кертү хакында» 
Татарстан Республикасы закон проектына
АҢЛАТМА 

«Россия Федерациясендә җирле үзидарә оештыруның гомуми принциплары турында» һәм Россия Федерациясенең аерым закон актлары» 2017 елның 29 декабрендәге 463-ФЗ номерлы Федераль закон белән шәһәр төзелеше эшчәнлеге предметына территорияләрне төзекләндерүне гамәлгә ашыру да кертелде, Россия Федерациясе Шәһәр төзелеше кодексына тиешле төшенчә, шулай ук «чиктәш территория» төшенчәсе кертелде. 
Әлеге Федераль закон белән җирле үзидарә органнарының төзекләндерү өлкәсендәге вәкаләтләре аныкланган һәм муниципаль берәмлек территориясен төзекләндерү кагыйдәләре эчтәлеге билгеләнгән. Әлеге кагыйдәләр белән җайга салына торган мәсьәләләргә чиктәш территорияләр чикләрен Россия Федерациясе субъекты законнарында билгеләнгән тәртиптә билгеләү дә керә. 
Законда күрсәтелгән нигезләмәләрне гамәлгә ашыру максатыннан  закон проекты тарафыннан «Татарстан Республикасында шәһәр төзелеше эшчәнлеге турында» 2010 елның 25 декабрендәге 98-ТРЗ номерлы Татарстан Республикасы Законына үзгәрешләр кертү каралган.
Чиктәш территорияләрнең чикләре,  әгәр дә мондый җир кишәрлеге рөхсәт ителгән файдалану төренә, фактик билгеләнешкә, гамәлдәге төзелештә урнашуга, мәйданга һәм муниципаль берәмлек территориясен төзекләндерү кагыйдәләре белән билгеләнгән башка факторларга бәйле рәвештә барлыкка килгән икән, бинадан, корылмадан, төзелештән, җир кишәрлеге чикләреннән ара калдыру юлы белән  билгеләнә дип билгеләү тәкъдим ителә. 
Чиктәш территорияләр чикләрен билгеләү һәм үзгәртү чиктәш территорияләр чикләренең аларга таләпләр әлеге кагыйдәләр белән билгеләнә торган форматлардагы схемасының муниципаль берәмлекнең вәкиллекле органы тарафыннан раслануы юлы белән гамәлгә ашырылуы муниципаль берәмлек территорияләрен төзекләндерү кагыйдәләре белән каралган булырга мөмкин дип карала.

